Білім артық па, байлық артық па?

   Қазіргі таңда адамдардың бәрі бірдей бай емес, барлығы да бірдей білімді емес. Осы өмірде білім артық па, байлық артық па?- деген сұрақ әр адамға әр түрлі ой береді. Кейбіреуіне білім артық болса, кейбіреулеріне байлық артық болады. Менің өз ойым бойынша білім артық. Себебі:

-Білім артық, білімдінің жанында адал достар көп болады, ал бай адамның қасында амал достар көп болады.

-Білім артық, оны қанша жұмсағанымен бітпейді. Байлықты жұмсай берсең бір күні бітеді.

-Білімің көп болса ел саған қызығады, байлығың көп болса ел сені қызғанады.

-Білім қанша көп болса да іріп-шіріп кетпейді, дүние мал болса бүлінеді, сондықтан да білім артық.

-Білім артық, ол кісілігің мен кішілігіңді арттырады. Байлық болса сараңдық пен қомағайлығыңды арттырады.

-Білім артық, өйткені, ол-пайғамбардан қалған мирас, байлық-бақылдардан қалған мұра.

-Білім артық, ол досыңды көбейтеді, байлық дұшпаныңды арттырады.

 -Білім артық, себебі сен оны ұры қарыдан сақтауыңның керегі жоқ, ал жиған мал-мүлкіңді сырт көздерден қорғайсың.

-Білімің көп болғанмен есеп-қисап жүргізбейсің, байлығыңа үнемі есеп жүргізіп отыруың керек.

-шынайы білімді адам орнымен сөйлейді, ізеттілігі де артады.Байлығы мол адам оған мастанып мақтанады, астамшылық көрсетеді – деп ойлаймын. Менің ойыммен адамдардың көбі келіседі деп ойлаймын. Байлық адамның көзін қараң, сөзін сараң ғылып жібереді. Қанша бай болғанмен, адамгершілігің болмаса сен оңды адам болмайсың. Сондықтан да қанша мол байлығың болғанша, аз да болса білімің мен сауаттылығыңның болғаны артық деп ойлаймын. Сондықтан да дүние мен ақшаның артынан қуып кетпей, білім алайық достар!

Құралай АМАНБАЙ,

9 «а» сынып оқушысы.
             Жан анашым

Айналайын жан анашым жүрегіңнен,

Кімді артық көрейін айтшы сенен

Қасыңдамын, жаныңдамын жан анашым, 

Айналдым сыңғырлаған әр күлкіңнен!

Бәйшешектей гүл жарған саған ана,

Жыр жазамын бүгін мен бір шаттана,

Саған теңеу таппадым бұл өмірде,

Мен сенемін анашым саған ғана.

Анашым кетпе менің қасымнан сен,

Қасымда ұзақ ойнап күліп жүрсең.

Маған да одан артық бақыт бар ма

Ана сенің жүрегіңде мәңгі жүрсем.

Құралай АМАНБАЙ,

9 «а» сынып оқушысы.

